
PROSTOR DIJASPORE: IZMEDU ALIJENACIJE I PRIPADNOSTTI?

Rad se bavi istrazivanjem prostora dijaspore i razmrezavanjem pojmova dislokacije
i pripadanja kao konstituenata drustvene realnosti unutar zbirke pripovijedaka Tumac bolesti,
autorke Dzumpe Lahiri. Analizira se problematika ukorijenjenosti i identitetski konstrukt poje-
dinca, koji se, u izravnom dodiru sa novim socio-kulturnim okruzenjem i usljed nemoguénosti
asimilacije otuduje. Ispitujudi poziciju egzila, a s tim u vezi aktuelno-istorijske kategorije granice
izmedu prostora i mjesta u narativu dijaspore, istovremeno se preispituje narativ putovanja i mi-
gracije, koji se izdvajaju kao bitni markacioni principi imigranata. U pomenutom, kroz klju¢na
pitanja u odredivanju pojedinca i njegovog oprostorenja, raskrivaju se glasovi koje prati ¢eznja
(algia) za povratkom (nostos). Pozivajudi se na postkolonijalne teorije, u radu ¢emo ukazati na
zahtjeve razlicitih kultura, a samim tim i transnacionalne zajednice’ koje upucuju na hibriditet i
intersekciju tradicionalnih vrijednosti i preplitanje Istoka i Zapada. Cilj ovog rada je da ukaze na
sveprisutnost karakteristika pojma dijaspore i analizira datost fenomena u zbirci pripovijedaka
Tumac bolesti.

Kljucne rijeci: dijaspora, alijenacija, pripadnost, nostalgija, dom

Uvod

Objavljena 1999. godine, zbirka pripovijedaka Tumac bolesti* oznacava vazan pe-
riod u stvaralastvu spisateljice Dzumpe Lahiri (Jhumpa Lahiri, 1967) i djelo je sa kojom
je postala najmlada dobitnica Pulicerove nagrade za knjizevnost. Bengalsko porijeklo,
uz egzil roditelja u London, a potom u Sjedinjene Americke Drzave, kao idealan primjer
multikulturnog iskustva, zaokupili su paznju kriticke misli, gdje se u fokusu, pored pro-
blematike identiteta i jezika, koje je autorka dosljedno pretocila u prizore svakodnevnih
zivota svojih likova, izdvojilo pitanje pripadnosti Lahirijeve kojoj su pripisivali ,,bengal-
ski, azijsko-americki, postkolonijalni, univerzalni“ kontekst (DINGRA, CENG 2012). Po-

1 helenea.jovovic@gmail.com

2 Rad je predstavljen na nau¢nom skupu Jezik, knjizevnost, intersekcionalnost 27. aprila 2024. godine na
Filozofskom fakultetu Univerziteta u Nisu.

3 Zamah globalizacije narusio je ustaljene obrasce razumijevanja drustvenih odnosa, stoga se sa potrebom
njihovog boljeg razumijevanja javio veliki broj teoretskih pojmova po kojima se fenomen dijaspore, u svom
odredenju identifikuje ili ¢esto mijesa. Jedan od srodnih pojmova pojmu dijaspore je i transnacionalnost.
Vertovec (Steven Vertovec) je izjednacavao ova dva pojma, no ova primjena je otvarala mogucnost nega-
cije i kritike.Tokom naseg istrazivanja pojmove dijaspore i transnacionalnosti ¢emo zadrzati u domenu
migracija.

4 Svi citati u tekstu su oznaceni skra¢enicom TB.

zicija i pripovjedni glas Lahirijeve, na mahove nalik karverovskoj’, lako se mogu svrstati
u ,,kosmopolitske, zbog opsezne i lucidne revizije postkolonijalnih tema: odnosa centra i
margine, te potrebe za emancipacijom, hibridnosti izbora i iskaza ali i umjetnicke potrebe
da se vekovno i svagdasnje iskustvo bolne i razdiruce tranzicije pretoci u prizore koje ¢e
posvedociti o usudu geografije, zagonetki kulturnih razlika, zloupotrebi mo¢i i emocija”
(GORDIC 2002: 82). Otuda, u narativu Dzumpe Lahiri, u dijalogu dvaju kultura, bilin-
gvalnom iskustvu i bifokalnoj viziji promaljaju osjetljive dileme i problemi imigranata,
njihovi susreti, otudenje, bliskost, emotivne i porodi¢ne veze, te sukobi generacija.

Stojanovi¢ (2005: 497) primjecuje da ,,glavni zapleti u pripovedanju Dzumpe La-
hiri nastaju zahvaljujuci sposobnosti narativa da sacuva iskustva pojedinaca i zajednica’,
te da navigacija izmedu dva svijeta ukljucuje krucijalno identitetsko pitanje svakog po-
jedinca ,,postoji li i jedno mesto gde on pripada celim bicem?” S tim u vezi, potcrtava se
koncept zajednice ¢iju zadovoljavaju¢u definiciju sociolozi jo$ uvijek traze. Isticuéi an-
tropoloski koncept communitasa koji se bavi razlikama izmedu nacina na koje se ljudski
agregati (kultura i drustvo) polarizuju u strukturirane i nestrukturirane zajednice (so-
cietas), Grejem Dej (2006: 1) ispituje mogucnost inkorporiranja pojedinca unutar njih,
sa naznakom da se zajednica odnosi na ,,one stvari koje su ljudima zajednicke, koje ih
povezuju, i koje im daju osjecaj uzajamnog pripadanja”. Imajuci u vidu raznolikosti i ne-
preglednosti shvatanja koncepta zajednice kao temeljnog aspekta drustva, od znacaja za
ovo istrazivanje su odnosi pojedinca i kolektiva, slobode i pripadnosti, asimilacije i dislo-
kacije, doma, nostalgije, migracije, a time ujedno, iste vrednosne orijentacije ucjelovljene
u pojmu dijaspore — fenomenu koji se znac¢ajno mijenjao zamahom globalizacije.

(Id)entitet dijaspore

Pri analizi pojma dijaspore, koji etimoloski vodi porijeklo od grckih rijeci dia
(kroz) i sperein (rasipanje) u znacenju: ,disperzija, rasijavanje ili decentralizacija, kao na-
cionalne ili vjerske grupe koje Zive van svoje domovine, ali zadrzavaju svoj kulturni iden-
titet” (New Webster’s Dictionary 1977: 435), pronalazimo da je rije¢ o rasipanju Jevreja
iz njihove zemlje nakon vavilonske invazije. Insistiranjem na pojmovima kolonijalizma,
kolonizatora i kolonizovanoga, kojima postuliramo mjesto u obja$njenju odnosa izme-
du nadredenog i podredenog, centra i margine, na nacin da se razumiju razliciti oblici
obespravljenosti, ali i viSegeneracijski obrazac migracionih procesa, postkolonijalni teo-
retic¢ari definisu koncept dijaspore kao ,,dobrovoljnu ili prisilnu selidbu ljudi iz domovine
u nove regije“ (ESKROFT, GRIFITS i dr. 1998). Propitujuéi razvoj kretanja u dijaspori,
smatraju da su promjene unutar zemlje useljenja i zemlje matice uticale na razvoj distink-
tivnih kultura, pri ¢emu su kreolizovane prakse evoluirale, modifikujuci se uz domoro-
dacke kulture sa kojima su dolazili u kontakt.

U Lahirinom pripovijednom prvijencu se nadvija pojam drugosti, konotirajuci
time da subjekti dijaspore oblikuju sliku o sebi, dodjeljujuci joj liminalne i inferiorne

5 Jezik pripovijedanja i prostorno modelovanje, uz supremaciju stvari i figura koji popunjavaju prostor
kude/stana, obicaji, potom saglasje geografskih i istorijskih predjela, Zelja za pauziranjem komodifikacije,
percepcija bra¢nih odnosa i dijalog sa okruzenjem, po mnogo ¢emu pruzaju svjedoc¢anstvo da se u odabiru
tema Lahirijeva inherentno naslanja na semioticki prostor i minimalisticki stil Rejmonda Karvera. Sta-
vljaju¢i u suodnos dijalektiku zivota sredine i likova, te posmatranje fatuma subjekata u toj uslovljenosti,
kriticka javnost istice i srodnost njihovih tumacenja na polju usamljenosti i tuge.

atribute u odnosu na centralnu poziciju kolonizatora, a ovo znacajno preusmjerenje vodi
ka tome da su subjekti dijaspore podredeni poretku Zivota u dvijema domovinama. U
pomenutoj konstelaciji sa naglaenim nomadizmom, prinudnim ili voljnim migracijama
iz mati¢ne zemlje u drugu, pojedinac pozicionira identitet u meditativnu zizu.

Vertovec i Koen (1999: 1) smatraju da je dijaspora ,,drustveni oblik, tip svijesti
i nacin kulturne proizvodnje koji se prozima s globalnim i lokalnim kontekstima, kao i
domovinom te je u takvoj strukturi ona izraz ,,koji se ¢esto koristi za opisivanje bilo kog
naroda koji se smatra deteritorijalnim ili transnacionalnim i ¢ije porijeklo nije u zemlji u
kojoj trenutno zivi i ¢ije drustvene, ekonomske i politicke mreze prelaze granice nacional-
nih drzava ili se dakako, prostiru $irom svijeta® Prostori dijaspore uti¢u na demografiju,
epistemologiju i politiku postkolonijalnog svijeta u kojem se pojacava osjecaj za porijeklo
i problematiku doma , a time i (bez)domnosti, kao fizicke ili metafizicke vrijednosti, a ona
se, viSestruko prepoznaje unutar odredista potrage. Potraga za domom, a samim tim i
emocionalno obojeni termini iz istog leksickog polja zavicaj / korijeni / ognjiste, poimaju
se kao bitne karakteristike transnacionalne knjizevnosti. Radi potpornosti pomenutog,
bitno je notirati analizu pojma oikos (gr¢. dom) iz koga izvire i pojam domovina, a s tim
u vidu, i narativ puta — koji je posebno zanimljiv sa stanovista prostora i predstava o
dislociranosti, implicirajuci ujedno na kretanje i napustanje doma, pro primo ukazujuci
na izolovanost od zavicaja. Tome slijedi da, uzevsi u obzir transdisciplinarno zasnovanu
sadrzinu termina, dijaspora ujedno ,sanja zavicaj“ (EROR 2009: 31).

Propitivanjem nacionalnog i postkolonijalnog identiteta koji transnacionalnost
postavlja u srediste kretanja — a osnovni nacin na koji se drustva krec¢u su migracije,
opravdava se uslojenost misljenja Tomasa Nila (Thomas Nail) koji smatra da je XXI vijek
»vijek migranata®, te da na koncu ,,svi mi postajemo migranti“ (NIL 2015: 1). Koliko je,
pak, ispitivanje migracija i etnickih skupina opravdano u iscrtavanju temata iseljenistva i
asimilacije u drugu kulturu, pokazuju i pisci dijaspore koji zauzimaju medijatorsko mje-
sto u dijalogu ,,izmedu dvije zemlje i dvije kulture koje su u nemogucnosti da se potpuno
asimiluju i akulturiraju“® (NARULA 2005: 35). Konfliktogeni odnosi razli¢itih kultura i
zajednica predstavljaju teren za presipitivanje sopstva askriptivnih migranata koji zive u
medu-prostoru (in-between), a koji, u razmjeni vrijednosti, znacenja i u nesaglasju izme-
du intimnog svijeta i mogucnosti ostvarenja u novom, produbljuju jo$ viSe jaz. Jednom
porinuti u bol, sa izrazenom ¢eznjom za domom, Lahirini decentrirani subjekti svoju
dijasporsku estetiku baziraju na osnovu cetiri tradicionalna korijena: ,, mjestu, zajednici,
kulturi i jeziku“ (RUZDI 2013: 54), a jednom izgubivsi ih u svom mitskom bic¢u (raseljeni
¢uvaju mit o zemlji porijekla), postaju grani¢ne figure, koje nijesu samo nosioci prelazne
stvarnosti ve¢ i prevodilacki elementi.

Ova usmjerenost nosecih elemenata dijaspore, nastala kao rezultat mijeSanja raz-
norodnih kulturoloskih upliva unutar novonastale kulturne matrice, u kojoj se pripadnici

6 Akulturacija je jedan od najznacajnijih dinamickih procesa u kulturi i predstavlja ,,kompleksan socijalno
kulturni proces koji se odigrava u prostornoj i vremenskoj perspektivi, a manifestuje se kroz kontakt kul-
tura dveju razli¢itih globalnih i drustvenih zajednica pri ¢emu se kultura jedne od njih znac¢ajno menja u
dijalektinom procesu kulturne interakcije” (BOZILOVIC, 2002: 220). Imajuci u vidu da se odrazava kroz
kontakt obje kulture, i njihovo medusobno prozimanje, njen tok je dvosmjeran, ali ne u istoj mjeri, stoga
moze imati negativnu konataciju na pojedince, (i) zajednicu koji sticanjem novih, transformisu svoje tradi-
cionalne kulturne vrijednosti kojima razgraduju identitet.

prve, ali i druge generacije imigranata mijesaju u pokusaju da kreiraju iz-medu-prostor,
upucuje na dualnost, te nije teSko uociti da se oni, kao nosioci odredenog tipa kulture
i hibridnosti, bore da nasele novi prostor, to jest, osvoje novu granicu pokusavajuci da
se pozicioniraju ovdje i tamo. Sam ¢in prekoracivanja granice i meduprostornog prelaza
otvara mogucnost za karaktere kratkih pri¢ca Dzumpe Lahiri. Pri tome treba imati na umu
da granice koje oni prelaze su ujedno i granice izmedu njihove proslosti i (do)sanjane
budu¢nosti, izmedu habitata i zemlje useljenja, te time izmedu homogenog i heterogenog
prostora koji oblikuje pojedinca i/ili zajednicu, ali i utice na unutrasnje i spoljne nespo-
razume, nezavisno od toga da li se interkulturni (ne)sporazumi ocituju u prihvatanju
univerzalnih vrijednosti ili se, pak, reflektuju kao atak na izvorni identitet. Podsje¢anjem
na prazninu i zebnju koju isti¢e svaka asimilacija, postkolonijalni tekstovi upucuju na to
da se spustanjem u tudu teritoriju otkriva nacin ,,kako teorijsko priznavanje podijeljenog
prostora iskazivanja moze da otvori put konceptualizaciji jedne medunarodne kulture,
zasnovane na egzotizmu multikulturalizma ili raznovrsnosti kultura, ve¢ na upisivanju i
artikulisanju hibridnosti kulture” (BABA 2004:80).

Put u nostos

Migracije, nomadizam i egzil, kao bitne determinante u $irenju globalne civiliza-
cije i postkolonijalizma, destabilizuju identitet, kako na kolektivhom tako i na individu-
alnom planu, stoga i homo instabilis u jednoknjizju Dzumpe Lahiri oscilira izmedu sada-
$njosti i proslosti, alijenacije i pripadnosti, a na to nas, dakle, usmjeravaju melanholi¢ni
tonovi koji doprinose da nostalgija postane totem ¢eznje za premos$¢ivanjem uspomena i
gubitak identiteta. Uoblicavanje pojma nostalgije pronalazimo jo$ u putovanjima Odise-
ja, najpoznatijeg putnika u istoriji koji je nakon Trojanskog rata osjecao bol i zudio (gr¢.
algos) da otplovi na Itaku, nadavsi se povratku (gré. nostos) u zavicaj. Analizirajuci stanje
vojnika, daleko od otadzbine, $vajcarski ljekar Johanes Hofer (Johannes Hofer) je 1688.
godine u svojoj disertaciji Medicinska disertacija o nostalgiji (Medical dissertation on No-
stalgia) nostalgiju uporedio sa rije¢ju heimweh, kojom opisuje psihopatolosko stanje koje
uporeduje sa bolom koji pojedinac osjec¢a zudeci za svojim domom. Uz rezultate koji ima-
ju fatalisticki karakter za pacijentovo psihicko i tjelesno zdravlje i slozenost artikulacije
ideje o nepripadnosti, nostalgija je sve do kraja 20. vijeka predstavljala psihicki poremecaj
koji je ukljucivao simptome anksioznosti, tuge i depresije i bila ekvivalent ¢eznji za do-
mom (homesickness).

Opisujudi Sirenje epidemije nostalgije, kojom je Hofer opisivao poremecaje voj-
nika, a potom i psihodinamic¢ne pristupe u podsvjesnoj zelji ka povratku u ranije zivotne
faze, brojni teoreticari usloznjavaju istorijske i moderne koncepte nostalgije, praveci ot-
klon od viSevjekovnih shvatanja, smatrajuci termine nostalgije i ¢eZnje za domom opo-
nentima. Unutar ovog okvira, ¢eznja za domom upucuje na ,mjesto porijekla, dok je
nostalgija usmjerena na objekte, a s tim u vezi i licnosti, dogadaje i mjesta“(SEDIKEDES,
VILDSAT i dr. 2006). Raskidom sa kategorijom bolesti i pretenzijama obojenim demedi-
kalizacijom, termin nostalgija je poc¢eo dobijati konotacije danasnjice.

Ambivalentnost i opasnost koje prate put razvoja nostalgije od ,,prolazne boljke
do neizljecive moderne bolesti“ (BOJM 2005: 18), visestruko su znacajna za razmatranje
globalne epidemije ¢eznje. Klju¢ni problem nostalgije, po misljenju Bojm, dakle, lezi u
tendenciji nerazlikovanja stvarnog i imaginarnog doma, a tumace¢i takav stav, dolazimo

do zakljucka da se ambivalentnost i opasnost prihvatanja ili odbijanja sli¢nih iskonskih
veza reflektuje i na pripadnike druge generacije imigranata, koji pokusavaju da autofiltri-
raju naslijedeni obrazac u prostoru u kome su rodeni, a koja je zemlja-domacin njihovim
roditeljima.

U pricama je moguce uociti pojedine elemente ,restaurativne i refleksivne no-
stalgije”” i to kroz pokusaj rekonstrukcije gubitka doma i tradicije, medutim, u istom no-
stalgi¢cnom aparatu koegzistiraju mnogobrojni refleksi koji aludiraju na neprolaznu zelju
za povratkom. Evolucija pojma nostalgije se sa preobrazbom salonske kulture u ritualne
komemoracije o izgubljenoj mladosti, o izgubljenim prilikama, te drustvenoj teatralnosti
koja je oblikovala Zivot svakodnevice, redukovala, no sasvim je neopozivo da se rapid-
nim progresom industrijalizacije i modernizacije, pojam nostalgije pripisuje modernom
stanju. Pracena razli¢itim promjenama kroz istoriju, njena mnogolikost se intenzivira to-
kom velikih ratova i revolucija, prodiruci time u individualni i kolektivni Zal za proslos¢u
i raskid sa korijenima, a time se, ujedno, podriva ¢eznja za tradicijom, drustvenom kohe-
zijom i intimom.

Rukovodeno perspektivama prostora, mjesto, kao predmet Zudnje (koje dovodi-
mo u spregu sa ¢eznjom za domom i domovinom), se kao spacijalna odredba povezuje sa
osje¢anjem gubitka tradicionalnog ili autohtonog prostora. Kroz niz asocijativnih slika,
u kojima kretanja ljudi u potrazi za novim prebivali§tima, lokalitetima i poslom, podsti-
¢u osjecaj ¢eznje za domom, Polanji (Karl Polanyi) je, govoreci o industrijskom poretku
modernog drustva na zapadu, skovao termin ,velika transformacija™. Polanji podsjeca
da je freneti¢ni tempo kretanja u sociogeografskom prostoru pomjerio intimisticku ori-
jentaciju i povezanost ljudi sa odredenom kucom, odredenim mjestom i regijom koje su
njegovala drustva. Pitanjem ,,da li je dom/kuca tamo gdje je ognjiste?” moze se najbolje
ilustrovati ovaj proces. Oslanjajuci se samo na geografsku konotaciju mjesta, spacijalna
plima ukazuje na to da je ,,dom uvijek neko mjesto, skromno, fiksno ili pokretno” (DE]-
VIS, 1979: 6).

Ma kako pojam okarakterisali, kao mjesto rodenja, sazrijevanja, prostor nastanji-
vanja ili trenutnog smjestanja, posvjedoc¢i¢emo da u sveopstoj pluralnosti mjesto u pri-
¢ama Lahirijeve preuzima centralnu ulogu u pregnantnim reminescencijama proslosti.
Pored pomenute perspektive, mjesto je i referentna tacka koja upucuje na incidentne,
sakralne ili demonizovane prostore, u kojima nastaju krize i premrezavaju opasnosti. Na
ovoj bazi¢noj asimetriji izdvajaju se dva toposa, Boston i Kalkuta. Prisustvo grada kao
postmodernog tropa i konstrukta, ne mora se nuzno tumaciti iz prizme pamcenja. Dejvid
Harvi (1990: 66) smatra da je grad kvantum za nepredvidivost i opasnosti, ,,gdje kriminal
buja i mracnije ljudske Zelje nalaze oslobodenje”, a na tragu slicnog postamenta i ,,nekro-
polis — groblje iluzija, ali i retropolis — slika davno izgubljenog raja” (GORDIC 2002: 226).

7 Suzan Stjuart (Susan Stewart) nudi dva pristupa nostosu i algiji i to kroz dvije klasifikacije: restaurativou
i refleksivnu. Naime, prva je okrenuta zudnji ka iskonu, proslosti, tradiciji i transistorijskoj rekonstrukciji
zavicaja, a indikativno je, pritom pomenuti i njena radikalna, militantna i religiozna ubjedenja, za razliku
od refleksivne klasifikacije koja buja u algiji, u sjeti i u pukoj ¢eznji. Refleksivna klasifikacije uvijek odgada
povratak zavicaju. Takva, pasivna ¢eZnja, koja nudi moguénost odgode povratku zavi¢aju, umnogome je
sklona ironizovanju sentimentalnosti. Na taj nacin je i ambivalentna u pripadnosti i ,ne bjezi od protivjecja
moderne” (BOJM 2005: 19). Elemente refleksivne nostalgije prepoznajemo u rukopisma DZemsa DzZojsa.
8 Temeljna studija o procesima nastanka industrijskih drzava i ekonomije koje obuhvataju istorijske, antro-
poloske i socioloske aspekte trzi$ne ekonomije.

903



Dunosodeku paxynrer y Huury

Episteme stvarnih ili imaginarnih izmje$tanja®

Gorenavedene strategije suvereno umrezavaju (id)entitete u viSedimenzionalnim
etnickim, rodnim, rasnim i kulturnim kodovima, na osnovu kojih price prikazuju glaso-
vite aktere indijske povijesti koji se bore sa tradicijom, ugovorenim brakovima, na¢inom
spremanja hrane, traumama, emotivnim krizama, te odsustvom komunikacije. U suda-
ru Istoka i Zapada, kao i u brojnim (trans)lokacijama, homo duplex pokusava tumaciti i
usvojiti nove obrasce, ali istovremeno pokusava aktivno prenijeti sopstvene identitetske,
te jezicke i kulturoloske kodove. Dislocirani karakteri, evociranjem nostalgi¢nih sjecanja
na dom, prepricavaju price o tradiciji i istoriji potkontinenta, ¢ine¢i time osjecaj zajedni-
$tva u dijaspori koherentnijim, a samim tim i ,,geografski, politicki, kulturni i subjektivni
prostor zavicaja autenti¢nim prostorom pripadnosti i gradanskog ucesc¢a“ (BRAZIL, MA-
NUR 2003).

Nakon traumati¢nog gubitka doma tokom podjele Indije 1947. godine, Bori Ma
okupira prostor koji joj samo pojacava ¢eznju za zavi¢ajem i pored nastojanja da se prila-
godi novom okruzenju. Pobudujuci dogadaje iz proslosti, Bori Ma u prici ,,Pravi durvan®
njeguje kulturu sjecanja na Indiju, o¢uvajudi, na taj nacin, sjecanje cjelokupne zajednice,
a similaran postupak ponavlja gospoda Sen iz istoimene price, prikazuju¢i agoniju zene
u dijaspori da ozivi tradicionalne vrijednosti u novom okruzenju. U fokusu price preva-
lentna je funkcija ¢eznje za domom ,,kao intersekcijskog prostora otpora gdje se usvajaju
diskurzivne strategije kako bi se sopstvo izmjestilo iz proslosti” (BORDOLO] 2013: 30).
Interpolirajuci teret pro$losti u svijest glavne protagonistkinje, Dzumpa Lahiri, ne govo-
ri eksplicitno o posljedicama nasilnih migracija, (pomenuc¢emo u vise navrata konflikt
izmedu Indije i Pakistana koji je izazvao pusto$ u drustveno-kulturnom prostoru zbog
protjerivanja manjina), ali je jasna njena namjera da ukaZe na to da nije rije¢ o voljnom
izboru junakinje price, koja nema ¢ak ni svoj identitet (jer je zaradila samo nadimak Bori
Ma), ve¢ da je rijec o prisili usljed destruktivnih ratnih previranja. Prate¢i tok pripovjeda-
¢a uocavamo razdore na razini pro$lost i sadasnjost, poniruéi istovremeno u procjepe ne-
kad i sad: rekonstrui$uci prosla vremena, Bori Ma evocira dom i zivot u blagostanju (ma
koliko bio fiktivan ili stvaran), iako je, ruzna sadasnjost opominje da Zivi od dobrocinstva
iljubaznosti stranaca. Obje price otkrivaju napore protagonistkinja za adaptacijom u dru-
$tvo sa prevrednovanim duhovnim etimonima i prevalencijom komodifikacije, a time je
dijaspora ujedno i fenomen modernog doba.

I subjekti prica ,Kada je gospodin Pirzada dolazio na veceru’, kako bi se orijentisali u
novom prostoru i vremenu, a razlika u vremenu izmedu Dake i Amerike je jedanaest
sati, pokusavaju da kroz prostornu udaljenost ozive kontinuum proslosti koji se naslonio
i na njihovu sadasnjost. Djevojcica, u pomenutoj prici, kroz prisustvo Bengalca, koji je,
takode, usljed ratnog vihora imigrirao, razmatra istoriju proslosti koja je nagnala njiho-
vog gosta (Pirzadu) da dode u Ameriku. Temporalnost istorijskog zbivanja u Indiji, koju
jedino ozivljava preko roditelja i slijeda dogadaja u Zivotu gospodina Pirzade, junakinja
kontrastira sa americkom proslo$cu (jedina povijest koju uci u skoli, a povijest je, dakako,
element dijaspore), pa se s jedne strane kristaliSe dejstvenost indijsko-pakistanskog suko-

9 Odabir naslova poglavlja je potpomognut studijom KnjiZevnost indijske dijaspore: teoretisanje
imaginarnog u dijaspori (The Literature of Indian Diaspora: Theorizing the Diasporic Imaginary) koja govori
o ambivalentnoj poziciji imigranata koji su izmjesteni egzilom.

ba, a s druge strane americka istorija.

Kao predstavnica druge generacije Indijaca u Americi, naratorka price ,,Ovaj bla-
gosloveni dom“ umnogome pojacava svijest o fragmentarnosti identiteta indijske dijaspo-
re u odnosu na transnacionalnu okolinu u kojoj Zive. Postavlja pitanje: ,da li je tu/tamo
moj dom”? Performativnost identiteta u prikazivanju tematsko-idejne analize teksta u
prici, u kojoj se Biblija javlja kao prototekst, uslovljena je konceptom dvije razlicite kul-
ture, a svaka od njih istice razlicite vrijednosne orijentacije. Sandziv i Tvinkl (jo$ jedan u
nizu ugovorenih brakova) otpocinju Zivot na americkom tlu kao nosioci razli¢itih kultu-
roloskih tradicija. Tvinkl se kao predstavnica druge generacije Zena dijaspore asimiluje u
novo okruzenje, pokazujuci spremost na hibridizaciju dvije kulture i dvije vjere. Prihvata
i rapidan tempo Zivota, visoke potpetice, i obi¢aj kupovine gotove hrane, $to je nezamisli-
vo u indijskoj tradiciji. Sjeti¢emo se da i riba u pri¢i ,Gospoda Sen“ ima svoju ulogu, te da
je kultura objedovanja spojila jednog Indusa i gosta Pakistanca u prici ,,Kada je gospodin
Pirzada dolazio na veceru®, u trenutku dok slusaju vijesti da Indija i Pakistan nastavljaju
svoje dugogodisnje ratovanje. Sandziv je jedan od onih imigranata koji se opire domi-
nantnoj kulturi zemlje-domacina, uziva u indijskoj hrani, muzici, insistiraju¢i na tome
da se granice religioznog kodiranja jednoga drustva ne prekoracuju: ,,Mi nismo hri$¢ani*
(TB: 161). Relevantni modus narativizacije proslosti usloznjava transformativnost njiho-
vog identiteta, dok pitanje vjere postaje poligon nedodirljivih i konac¢nih istina.

Tematizacija daleke proslosti, buduci da za prostornu odrednicu ima tacku u ko-
joj se ukrstaju razlicita socio-kulturna, politicka i tehnoloska postignuca, dace jo$ jednu
potvrdu bengalskim imigrantima, koji putuju iz Britanije (nakon studija) u Sjedinjene
Americke Drzave, da je faza njihove adaptacije i akulturacije, prozeta pocetnim otude-
njem. Rije¢ je o prici ,Ireci i poslednji kontinent®. Glavni protagonisti, izmje$tanjem iz
Londona u Ameriku — destinacije kojoj hrle milioni imigranata, jasno osjecaju razlike
liberalnog i tradicionalnog drustva, koje se transponuju i izmedu razlicitih stilova Zivota,
te razlic¢itog obrazovanja: ,,Harvard ili Teh (TB: 193). Pri¢a dodatno predstavlja suprotne
vizije Zenskosti, americke i indijske, sugeriu¢i mogu¢nost transkulturnog dijaloga. Dok
¢eka svoju Zenu da doputuje iz Indije, narator u prici iznajmljuje stan kod gospode Kroft.
Neobicna veza izmedu stanodavke Kroft i Bengalaca je neobjasnjiva, no uprkos razli¢itom
generacijskom, kulturnom i licnom stavu predstavlja pozitivan primjer asimilacije. Lahiri
posebno naglasava iskustvo Zena dijaspore kontrastiraju¢i ga sa iskustvom muskaraca,
koji se uspjesno nose sa izazovima novog svijeta, na sli¢can nacin kao i u prethodnoj pri-
¢i. Reprezentaciju pomenute nesamjerljivosti pronalazimo uporedujuci brojne primjere.
Kontrastiranjem iskustva muskih i Zenskih likova vrijedno je zapaziti koliko je brzi proces
asimilacije i pomjeranja granica izmedu doma i geografske promjene mjesta kod muska-
raca nego li kod Zena, a to ukljucuje ne samo prakse akomodacije, ve¢ i prihvatanje nove
kulture, novih obicaja, vrijednosti i normi drustva, kao i poznavanje istorijskih, politickih
i ekonomskih zbivanja. Citalac odmah biva upucen na transformaciju naratora u prici i
na njegovu naviku konzumiranja kukurznih pahuljica i mlijeka (a sjeticemo se obicaja da
se hrana u Indiji jede prstima), dok sa druge strane sagledava borbu Zenskog karaktera da
se prilagodi novoj sredini i uslovima. I opet: postoji jasna granica u indijskoj i zapadnoj
kulturi, a time i u nac¢inu odijevanja, kulturi dijaloga, povezanosti sa korijenima, brakom,
tradicijom i hranom. Na epiloskoj granici teksta napokon otkrivamo da Mala viSe ,,ne

navlaci kraj sarija preko glave” i ne place za svojim roditeljima (TB: 214), samo ponekad
za sinom u nadi da ne zaboravi da sa roditeljima govori bengalski jezik ili jede pirinac ru-
kama. Kao protivteza pomenutom, nazire se liberalan pristup Zena sa Zapada koji Setaju
u leprSavim haljinama i koje lakse stupaju u kontakt sa strancima. Navedeno odredenje
posebno dolazi do izrazaja na primjerima samohranih majki-udovica i njenih tradicijski
uslovljenih pozicija i uloga, unutar patrijarhalnog drustva. Dok naratorova majka nakon
gubitka supruga gotovo gubi kontakt sa realno$cu, gospoda Kroft, njen antipod, a ta-
kode udovica, nezavisno donosi svoje odluke i upravlja svojim domacinstvom. Vaznost
pomenutih tvrdnji potvrduje Kliford (1994: 314), smatrajuci da je zZivot Zena u dijaspori
dvostruko bolan ,,s obzirom na to da se bore sa materijalnim i duhovnim nepoznanicama
egzila, sa zahtjevima porodice i radnog okruzenja, a time i oblicima starog i novog patri-
jarhata”.

Podsjeticemo i na jasan primjer psiholoskog limba u slucaju dvadesetdevetogo-
di$nje Bibi Holdar u prici ,,Lecenje Bibi Holdar” ¢iji se epilepti¢ni napad ,,pretvorio u ek-
sperimentisanje sa nizom nedelotvornih otrova” (TB: 174). Pric¢a, dakako, problematizuje
odredenje da svako ljudsko bice pripada nekoj zajednici, s tim u vezi je i zahtjev za ¢uva-
njem identiteta i svojstvo integracije kao krucijalan identitetski marker. Autorka invertuje
sliku lijecenja djevojke uporedujuci savremeno i tradicionalno shvatanje ‘bolesti’: sveste-
nike, vracare, usedelice, terapeute koji su se sluzili dragim kamenjem i kristalima, proroke
i budale” (TB: 174). Kontinuitet osporavanja Holdar vodi ka izopstenju iz zajednice, a
prostor presijecanja glavna junakinja price artikuli$e otkrivanjem novog Zivota koji joj
donosi uloga majke, a maj¢instvo je lijek ,,za prilaz zajednici” (STOJANOVIC 2005: 502).
Koliko mozemo - uz detaljnu opservaciju - da ocijenimo, sestrinstvo i mo¢, ovoga puta,
zenske zajednice predstavljaju kohezivnu komponentu u prici ,,Le¢enje Bibi Holdar®. Ob-
znanjivanjem da joj je majka umrla nakon porodaja, a potom i otac, i uz prirodu bolesti
- nesvjestica i epilepti¢nih napada, koje su omedale njen svijet i u okruzenju pridobile
etiketu sramnog delirijuma i podsmijeha, a imajuci u vidu da se identitet Zene kao dijela
kolektivnog identiteta, oznacava kroz uloge supruge i majke, otkrivamo da se glavna pro-
tagonistkinja Bibi ne uklapa u tradicionalni okvir. Sve pocinje njenom intimnom ispovi-
jesti da ,,Zeli muskarca® (TB: 175) i nekoga ko ¢e da je stiti. Smatrajudi sebe izolovanim
¢lanom drustva, siroce Bibi, usljed misterioznog otkri¢a da je trudna, uz osudu okruzenja
i nepoznat identitet partnera, biva odbacena i pocinje da zivi u podrumu. Ako imamo
u vidu naglasenu zamjenicu ,,mi te da je prica ispri¢ana iz zenske perspektive, time bi-
smo naslutili koherentnost i snagu Zenske solidarnosti i sestrinstva uz ¢iju pomoc¢ se Bibi
ponovo inkorporira u okruzenje i zapocinje novi zivot. Ova prica predstavlja raskid sa
tradicionalnom paradigmom i usmjerava nas na vaznost i snagu majcinstva, sluzeci ne
samo kao terapija za pristup zajednici vec i kao dio habitusa, kulture i identiteta Indije.

Izgubljeni u prevodu

Premda zasnovana na vrednosnim kanonina, pri¢a Tumac bolesti, po kojoj je ¢ita-
va zbirka dobila ime, zasvodenom tematikom ozivljava forsterovsku temu nerazumijeva-
nja, ali ne sa razine drugog kao proskribovanog u transrasnoj pozudi, ve¢ u nesporazumi-
ma izmedu pripadnika iste zajednice, koji pogresno tumace znake verbalne i neverbalne
komunikacije. Kriticke tacke oba teksta poti¢u od misti¢nih izleta: u pe¢ine Marabara u
slucaju Puta za Indiju i do hrama Sunca u Konakaru u ,,Tumacu bolesti”. Naslovna prica

predstavlja nam portret pripadnika druge generacije rodene u Nju DzZersiju, ¢cime se ame-
ricki identitet ukrsta sa juznoazijskim porijeklom, a rije¢ je o bra¢nom paru Das, koji su
na proputavanju po Indiji, sa namjerom da posjete obiljezja indijske kulture i hramove,
ali ih neznanje sprecava u namjeri da se smjeste i povezu ,,po odnosima bliskosti“ (FUKO
2005: 30) sa duhom prostora i pagodom, posvecenom bogu Sunca.

Kroz prikaz kretanja koja se pomjeraju sa evrocentri¢nih i orijentalnih slika, ¢cime
i dvije kulture podupiru vezu prostora i identiteta, Lahirijeva produbljuje antagonizam,
koji je rezultat, ne rasnih, ve¢ kulturologkih razlika. Suocen sa razlikama, spoljasnjim,
te na koncu i jezickim, Kapas$i, turisticki vodic, ,Tumac bolesti”, prevodilac kod doktora
za Gudzarati pacijente, indijske sunarodnike iz Amerike dozivljava kao strance. Esen-
cijalisticka kategorija vrijednosti postaje problem medukulturnih tumacenja i strategija
cijepanja ,dva protivrecna i nezavisna stava koja nastanjuju isto mesto, jedan uzima u
obzir stvarnost, drugi je pod uticajem nagona koji ego odvajaju od stvarnosti“ (BABA
2004: 244). Shodno pomenutom videnju koji otvara put konceptualizaciji i artikulaciji
hibridnih kultura, ma koliko oprec¢nih, ova tvrdnja nas iznova podsjeca na preispitivanje
i posrednicko lociranje iz-medu-prostora koji nosi teret znacenja kulturoloskih razlika i
smjestanja vrijednosti razlicitih svjetova — Istoka i Zapada, a time i oteZanih okolnosti da
se suprotnosti asimiluju. Cak i Kapasijeva spremnost da razumije svakoga, nasuprot ego-
isticnoj Mini, postaje preduslov kulturoloske distance. Moze se, na taj nacin, zakljuciti da
je i njegova svrha prevodenja liSena okvira medukulturne razmjene. Dovodi se u pitanje
horizont vlastitog i stranog, te njegov odnos prema stvarnosti, podesen na primanje ili
odbranu od drazi. Presudno postaje i nijansiranje razlika izmedu Kapasijeve zene i Mine
Das. Kapasi dozivljava Minu Das kao poZzeljnu Zenu, relociranu iz mjesta koje u tradici-
onalnoj indijskoj kulturi pripada Zenama. Perpetuirajuci tradicionalne eticke standarde,
Lahirijeva nijansira nacin kako Kapasi dozivljava dvije Zene: svoju (koja nikada nije ot-
kopcala bluzu) i Minu koja svjesno slavi sopstveno tijelo.

Iako je jezicka matrica transnacionalne knjizevnosti multidimenzionalna, a na
tom tragu i multijezi¢na i multikulturalna, jezgro promjena u prici upravo ¢ini zajednicki
jezik. Lingvalni obod i kulturni kodovi razdvajaju svijetove Kapasija i Dasovih, a ponaj-
prije razmazene Induskinje koja neznancu raskriva brige o dugogodisnjoj tajni koja je
mori (sinu Bobiju koji je zacet sa drugim ¢ovjekom), te odsustvu komunikacije u braku i
dnevnim tegobama. Otkrivaju¢i fluktuiraju¢u prirodu odnosa, Kapasijev ugovoren brak,
smrt djeteta koji je vodio raskolu odnosa, te stereotipne predstave koje otkrivaju duznosti
da se i u nesre¢nom braku istraje, uz Zelje za samorazvojem koje su amputirane usljed
pritiska okoline da se zivi po standardima zajednice, te vokacije tumaca koju povezuje sa
iskrivljenim idealima mladosti, sugeriSu se strategije dominanto patrijarhalnog drustva:
»5anjao je da postane prevodilac za diplomate i dostojanstvenike, koji resavaju sukobe
izmedu ljudi i naroda, izgladujuci nesporazume u kojima je samo on mogao da razu-
me obe strane” (TB: 62). Objelodanjivanjem sli¢ne alijenacijske orijentacije, visestruko
naglasavajuci otudenost, Lahirijeva na slican nacin opisuje usamljenost gospode Das. U
zanimanju za vokaciju tumaca, Mina vidi posljednje utociste utjehe. Iako Kapasi i Mina
razmjenjuju rijeci na istom jeziku, to nije isti jezik: ,Ali nema jezicke barijere izmedu
nas. Kakva je ovde potreba za tumacem?“ (TB: 76). Oponentnim percepcijama, samo-
obmanom sopstva u kome prevod nevolje gospode Das tumaci kao romanti¢ni bijeg od

sopstvenog ugovorenog braka, smrti djeteta kao tacke raskola u braku, posla tumaca kao
spomenika njegovog pada, autorka metaforicki prevodi ne samo indijsku, ve¢ i bengal-
sko-americku kulturu otkrivajudi strukturu svijesti o slozenim odnosima: ,nadala sam se
da mi mozete pomo¢i da se ose¢am bolje, re¢i pravu stvar. Predloziti neku vrstu leka“ (TB:
76). Dovodeci u vezu postkolonijalno iskustvo migracije i dijaspore, Baba (2004: 323) iz
perspektive metafore jezika postavlja pitanje o kulturnoj razlici i nesamjerljivosti isticuci
da se problemi kulturnih razlika javljaju naj¢eS¢e u momentima krize.

Dok pratimo razobli¢avanje prostora dijaspore, autorka razgraduje alegorije dru-
$tvene otudenosti i probleme u komunikaciji u prici ,,Privremena mjera“ gdje se rasprsuju
naizgled ¢vrsto utemeljeni odnosi izmedu Sobe i Sukumara. Unutragnjost stana, koja na
pocetku price funkcionise na principu dekartovskog ognjista, a time i stabilnog prostora,
razgraduje se na prostor o¢udenja i sjecanja na izgubljeno dijete koje je bilo neraskidiva
vrpca u njihovom odnosu. Susreti u tami im ne ostavljaju odrzivo rjesenje: ,Nista vise
nije moglo da pogura Sukumura. Naprotiv. Sa zaljenjem je razmisljao o tome kako su on
i Soba postali stru¢njaci u medusobnom izbegavanju u njihovoj kuéi s tri spavaée sobe,
provodeci sve viSe vremena na razli¢itim spratovima” (TB: 29). Mapiranje prostora kuce/
doma, sa stanovista topoanalize'® moze posluziti kao kompleksna metafora i snazna slika
zajednistva, koja sa smrcu djeteta, nestaje, pa se rasplic¢u i njihovi ¢vrsti odnosi.

U analizi prostora dijaspore kroz ispitivanje hronotopa susreta koji imaju organi-
zacionu i sustinsku ulogu u prici ,,Seksi, u namjeri da iznade jednacinu korelacije izmedu
tradicijske vertikale Indije i imigrantskog drugog i rapidne americke civilizacije u kojoj je
sveprisutna kulturna dislokacija, Lahiri, u duhu prepoznatljive kontinualnosti, identifi-
kuje ljude naviknute na samoodrzanje prilagodavanjem. S nuznoscu s kojom se ne moze
izbrisati dihotomnost, ocito je denunciranje kulturoloske jednakosti. U prici se, shodno
suspenziji kulturnih kodova, prepoznaju oblici izolovanosti, nepripadnosti, straha i kri-
vice glavnih protagonista Mirande i Deva. Miranda (,,Seksi“) ne prepoznaje drugu rutinu
sem one koju nudi okruzenje Micigena. Stoga je ona sustinski hipostazirana da spozna
drugo ili drugacije. Tema preljube ¢ini okosnicu ove pripovijesti, a unutar te strukture,
posljedi¢no se, u poredenju sa naizgled deliberalizovanom Zenom sa Zapada (Miranda),
bas kao i u prici ,Jumac bolesti®, izdvaja Zena dijaspore, Zena Istoka — upucena na privat-
nu sferu doma i porodice (Gospoda Dev). I sve dok se proteznost marginalizovanog glasa
ili polozaj manjine naglasava, Lahirijeva na svoj analitican nacin podriva pitanje razumi-
jevanje uloge i polozaja zena. Simbolika mosta, kao granice iz-medu prostora, meandrira
otkrivajuci razlicite vidove rascjepa. Rije¢ je o Devovom omiljenom mjestu, Maparijumu,
koji nam otkriva raskrivanje znacenja naslova price. Scena zavodenja na staklenom mo-
stu koji povezuje dvije strane, evocira primarne motive, presijecajuci tijelo teksta, a rijec je
o prenos$enju poruke koju Dev upucuje Mirandi: ,ti si seksi”. Apap (2016: 56) smatra da,
iako je most stozer za njihovu intimnost, on amblematski predstavlja njihov kulturolosgki
jaz. Emulirajuci ovakve iskaze, Apap generise Citav skup paroksizama: etnicki, bracni,
rodni, iskustveni te fizicki i simboli¢ki. Klupko odnosa i dodatno znacenje rijeci seksi,
rasplece djecak, koji je po rije¢ima Vladislave Gordi¢ Petkovi¢, ,,spontan i ostrouman” i
bolje ,,vidi svijet oko sebe, i geografski i psiholoski” nego li dvadesetdvogodi$nja Miranda:
To znaci voleti nekog koga ne poznajed|...]to je uradio moj otac|...] seo je pored neke koju

10 U Poetici prostora Baglar (BASLAR 2000: 77) kuéu smatra instrumentom za analizu ljudske duse. Ona je
ujedno i sinonim za sigurnost i stabilnost.

nije poznavao, neke seksi, i sada voli nju umesto moje majke” (TB: 120). Na ovaj nacin,
Lahirijeva ponovno polarizuje dva svijeta, ovoga puta, svijet odraslih i svijet djece — koji
u ¢istoti i lucidnosti nadilaze bilo kakve kulturoloske barijere. Time je Lahirijeva, ujedno,
napravila otklon od postkolonijalnih tekstova.

Zakljucak

Prateci knjizevni angazman DZumpe Lahiri, kroz nesamjerljive i iterativne pasaze
i povezanost zavicaja i junaka, otkrivaju se cizelirana esencijalna ¢vorista prostora di-
jaspore podredena migrantskom oreolu i raseljavanju bengalskih imigranata privrzenih
ideji ocuvanja kolektivnog sje¢anja na zemlju svog porijekla, ali i pokusaju asimilacije
bengalsko-americkih pripadnika u novi svijet. Teoretski pristup fenomenu dijaspore, sa
razli¢itim karakteristikama i funkcijama, pruzio je uvid u cjelovitije razumijevanje pro-
blematike cija viSeznacnost i otvorenost podlijeze novim istrazivackim postupcima. Za-
diruci u klju¢ne aspekte nostalgije, a na tom tragu i u osnovna nacela: ceznju za domom,
antagonizam stvarnog i imaginarnog, verifikovanje traume, primijenivsi ih na tekst, po-
kusali smo rasvijetliti kako se odnos nostalgije reflektuje na odredivanje njegove vrijed-
nosti.

Svaki pokusaj blizeg odredivanja lokacije kratkih pri¢a vodi nas ka znacaju pro-
stora, ne samo u rekonstrukciji proslih dogadaja ve¢ i u procesu sazrijevanja glavnih ju-
naka, koji kroz prizmu razlicitih perspektiva rekonstruisu identitet na temelju pokidanih
veza s postkolonijalnim kulturama. Linija tog kontinuiteta, nudi uvid u raznovrsna is-
kustva migracije i zivot u dijaspori, nostalgican pogled na Zivot, perspektivu dva doma
i procjep dvije kulture. Na takvom terenu, nastojali smo pruziti smjernice za potpunije
razumijevanje percepcija razli¢itih generacija imigranata koje suprotstavljaju tradiciju i
moderni svijet, san o povratku i preokupaciju smjestanja i izmjestanja, kao i nedostatno-
sti doma i pripadnosti. Oslanjajuci se na postkolonijalne teorije koje u fokus postavljaju
problematiku mjesta i izmjestanja, tematizujuci simboliku doma, omogucili smo jasnije
sagledavanje poteskoca u prilagodavanju novoj sredini, a time i njihovo otudenje i stavu
sredine prema imigrantima. U nasoj namjeri da preispitamo fenomen dijaspore, otvorili
smo pitanje granice, a konsekventno, i transkulturne perspektive koja se odnosi na trans-
formaciju i suceljavanje tradicionalnih i drustvenih vrijednosti, religije i vjere. U takvim
opservacijama neophodno je primijetiti razli¢ite dimenzije ljudskog iskustva koje su pro-
tkane izolacijom, tugom i potrebom za bliskos¢u. Budu¢i da je rije¢ o navigaciji izmedu
dva svijeta, odnosno o tome da se medusobno povezivanje dva svijeta nasljeduje kroz
generacije, neprekidni dijalog se pokazao kao neizbjezan element obje kulturne matrice,
$to u vecoj ili manjoj mjeri pokazuju glavni protagonisti prica.

Jelena M. Jovovic
THE SPACE OF DIASPORA: BETWEEN ALIENATION AND BELONGING
Summary

This paper deals with the research of the diaspora space and the disentanglement of the
concepts of dislocation and belonging, as constituents of social reality, within the short story col-
lection Interpreter of Maladies, authored by Jhumpa Lahiri. The paper analyzes the problematics
of being rooted and the identity construct of an individual, becoming alienated in direct contact
with a new socio-cultural environment and due to the impossibility of assimilation. By examining
the position of an exile, and consequently the current-historical categories of boundaries betwe-
en space and place in the narrative of the diaspora, the narrative of travel and migration, stan-
ding out as significant marking principles of immigrants, is simultaneously reexamined. In the
abovementioned, through key questions in determining an individual and his space, the voices
accompanied by longing (algia) for return (nostos) are being revealed. Referring to post-colonial
theories, in this paper we will point out the demands of different cultures, and thus also the trans-
national communities, which refer to the hybridity and intersection of traditional values, as well
as to the interweaving of East and West. The aim of this paper is to point out the ubiquity of the
diaspora concept characteristics and to analyze the phenomenon as a given in the short stories
collection Interpreter of Maladies.

Key words: diaspora, alienation, belonging, nostalgia, home

